
 

 

 
На основи члена 22. пасус 4. и члена 26. пасус 2. Покраїнскей скупштинскей одлуки о 
буджету Автономней Покраїни Войводини за 2014. рок («Службени новини АПВ», число 
50/13), члена 36. пасус 2. и члена 50. Покраїнскей скупштинскей одлуки о покраїнскей 
управи («Службени новини АПВ», число 40/12 – пречисцени текст), 
 

Покраїнски секретарият за образованє, управу и национални заєднїци розписує  
 

КОНКУРС 
ЗА СОФИНАНСОВАНЄ ПРОГРАМОХ И ПРОЄКТОХ У ОБЛАСЦИ ОСНОВНОГО И ШТРЕДНЬОГО 

ОБРАЗОВАНЯ У АП ВОЙВОДИНИ ЗА 2014. РОК 
 
Покраїнски секретарият за образованє, управу и национални заєднїци, у складзе 

зоз Финансийним планом и финансийнима можлївосцами у буджетним 2014. року, 
будзе софинансовац програми и проєкти у обласци основного и штреднього образованя 
на териториї АП Войводини у суми 18.529.694,00 динари. 

Реализацию финансийних обовязкох ше будзе окончовац у складзе з 
ликвиднима можлївосцами буджету АП Войводини за 2014. годину. 
 
РОЗПОДЗЕЛЬОВАНЄ СРЕДСТВОХ 
 
А) Установи основного и штреднього образованя 
 

1. за програми и проєкти основного образованя – 5.510.000,00 динари, 
2. за програми и проєкти штреднього образованя – 5.404.836,00 динари. 

 
Наведзени средства наменєни за: 

 

 надополєня з буджету за образованє, як цо змаганя школярох з наставних 
предметох, едукативни кампи и стретнуца школярох, витворйованє и 
запровадзованє медзиреґионалного и медзинародного сотруднїцтва, за 
витворйованє програми безпечносци школярох, за уводзенє 
билинґвалней настави, пестованє мацеринского язика припаднїкох 
националних заєднїцох и зачуванє їх традициї, осучасньованє обовязней, 
виборней и факултативней наставней роботи; 

 услуги информованя, як цо друкованє билтенох, часописох, 
публикацийох, як и друкованє моноґрафийох з нагоди означованя 
ювилейох;  

 материял за образованє и 

 услуги усовершованя занятих у форми едукациї наставного кадру през 
участвованє на семинарох, совитованьох.  

 

 

Република Сербия 
Автономна Покраїна Войводина 
Покраїнски секретарият за образованє,  
управу и национални заєднїци 
 
Булевар Михайла Пупина 16, 21000 Нови Сад 
Т: +381 21  487 41 57  F: +381 21 456 986   
ounz@vojvodinа.gov.rs  

 Число: 128-451-180/2014-01 
 

Датум: 05. марец 2014. року     



 

 

Право участвовац на Конкурсу маю установи основного и штреднього образованя на 
териториї АП Войводини чий снователь Република Сербия и АП Войводина. 
 
Б) Здруженя 
 

1. за програми и проєкти на уровню основного образованя – 3.802.684,00 
динари, 

2. за програми и проєкти на уровню штреднього образованя – 3.812.174,00 
динари.  

 
Наведзени средства наменєни за: 
 

 унапредзованє уровня основного и штреднього образованя и воспитаня у 
АП Войводини; 

 обезпечованє условийох за подзвигованє квалитету образованя; 

 дотированє фахових сходох и семинарох з обласци образованя и 
воспитаня; 

 дотированє змаганьох з наставних предметох чийо иницияторе 
нєвладово орґанизациї; 

 витворйованє и запровадзованє медзиреґионалного и медзинародного 
сотруднїцтва у обласци образованя и воспитаня,  

 дотированє реализациї проєктох з цильом осучасньованя наставних 
планох и програмох, уводзеня иновацийох у обовязним, виборним и 
факултативним наставним процесу и шлєбодних активносцох и 

 дотированє проєктох хтори маю за циль пестованє мацеринского язика 
припаднїкох националних заєднїцох и зачуванє традициї. 

 
 Право участвовац на Конкурсу маю здруженя на териториї АП Войводини хтори 
як єден з цильох здружованя зоз статутом предвидзели активносци у обласци 
образованя. 
 
ЗАЄДНЇЦКИ УСЛОВИЯ КОНКУРСА: 
 
   I Розподзельованє средствох ше окончує на основи шлїдуюцих критериюмох: 
 

1. значносц програми/проєкту за розвой основного и штреднього 
образованя у АП Войводини; 

2. трошки яки потребни за програми/проєкти хтори ше реализує у чечуцим 
2014. року; 

3. постоянє других жридлох за финансованє програмох/проєктох. 
 
   II Подношитель прияви треба же би приложел ґу Питальнїку: 

 
1.    детальни опис програми/проєкту з основнима податками (назва 

програми/проєкту, циль програми/проєкту, место отримованя, час 
отримованя, орґанизатор, тема/обласц/активносци, резултати, 
отримуюцосц програми/проєкту, цильна ґрупа/учашнїки, поволуюце 
писмо, програму реализациї активносцох и под.); 

2. детальни финансийни план програми/проєкту; 



 

 

3. фотокопию акта о упису до судского реґистру за школи, односно 
фотокопию ришеня о упису до реґистру при аґенциї за привредни 
реґистри за здруженя; 

4. фотокопию потвердзеня о порцийним идентификацийним чишлє и  
5. оверену фотокопию статута з назначеним членом з яким утвердзени 

активносци здруженя у обласци образованя.  
 

ОДЛУЧОВАНЄ О ВИМАГАНЬОХ И СПОСОБ АПЛИКОВАНЯ 
 

О додзельованю средствох хасновательом одлучує покраїнски секретар 
компетентни за роботи образованя на предкладанє Комисиї за запровадзованє Конкурса, 
хтора розпатра вимаганя яки сцигли. Секретарият затримує право од подношителя 
вимаганя, по потреби, питац додатну документацию або информациї.  

Вимаганя ше подноши у писаней форми лєм на конкурсних формуларох 
Секретарияту (Питальнїк з прилогами), хтори оверела и подписала овласцена особа 
подношителя вимаганя.  

Средства за софинансованє програмох/проєктох у обласци основного и 
штреднього образованя ше будзе додзельовац лєм за гевти програми/проєкти хтори ше 
преважно реализує у чечуцим 2014. року.  

Секретарият о резултатох Конкурса у писаней форми обвисци подношительох 
вимаганьох. 

Конкурс отворени по 31. марец 2014. року.  
Конкурс ше обявює у «Службених новинох АПВ», у дньових новинох «Дневник» и 

на урядовей веб-презентациї Секретарияту. 
Прияви з потребну документацию ше подноши на адресу: 
Покраїнски секретарият за образованє, управу и национални заєднїци 
«Конкурс за софинансованє програмох и проєктох у обласци основного и 

штреднього oбразованя у АП Войводини» 
Булевар Михайла Пупина 16 
21000 Нови Сад  
Нє будзе ше розпатрац нєблагочасни и нєподполни прияви, прияви хтори нє 

поднєсли овласцени особи, як анї прияви хтори нє предмет Конкурса. 
Формулар Питальнїка з прилогами мож превжац на урядовей веб-презентациї 

Покраїнского секретарияту за образованє, управу и национални заєднїци: 
www.puma.vojvodina.gov.rs. 

 
ПОКРАЇНСКИ СЕКРЕТАР, 

 
Мр Андор Дели, с.р. 

http://www.puma.vojvodina.gov.rs/

